
" Graphic Design
— and Print Work

Desing work : Newspaper ,Magazine,
Book ,Flex ,Poster ,Cartoon ,Logo

Publishing work

Publishing work : Newspaper ,Magazine, Book

El YUG NEWSPAPER PUBLISHING HOUSE
ADDS: BANKRA DAKSHIN PALLY ,HOWRAH-711403 WEST BENGAL

Contact No: 9836753661 ‘iwi E

Graphic Design
and Print Work

Desing work : Newspaper ,Magazine,
Book ,Flex ,Poster ,Cartoon,Logo

Publishing work

Publishing work : Newspaper ,Magazine, Book

El YUG NEWSPAPER PUBLISHING HOUSE
ADDS: BANKRA DAKSHIN PALLY ,HOWRAH-711403 WEST BENGAL

	EI YUG
	ডাউনলোড  “এই যুগ অ্যাপ”
	কবিতা/গল্প প্রকাশ

	ইডেন গার্ডেন্সে সাংস্কৃতিক অনুষ্ঠানে তিন হাজার ঢাকের একসঙ্গে বাজনার “গিনেস ওয়ার্ল্ড রেকর্ড” তৈরি হল
	আলিপুরদুয়ারে পূর্ণাঙ্গ মেডিকেল কলেজের জায়গা পরিদর্শন করলেন বিধায়ক
	বর্ণাঢ্য সংস্কৃতিক অনুষ্ঠানে অংশ নেন রাজ্যপাল ও মুখ্যমন্ত্রী

	শেষ হলো বাগডোগরা বিমান বন্দরে যাত্রী সেবা অভিযান
	চারশো আটানব্বই বোতল নিষিদ্ধ কফ সিরাপ সহ গ্রেপ্তার দুই
	EI YUG
	দক্ষিণ ও উত্তর বঙ্গের জেলার খবর


	বানারহাট থানা এলাকায় চুরির ঘটনায় পাঞ্জিপাড়া থেকে বমাল গ্রেপ্তার এক
	নিজস্ব সংবাদদাতা ,এই যুগ ,জলপাইগুড়ি ,১০ অক্টোবর : জলপাইগুড়ি জেলার বানারহাট থানার বিন্নাগুড়ি হাটখোলা এলাকায় চলতি মাসের সাত তারিখ এক বাড়িতে একটি চুরির ঘটনা ঘটে। বাড়ির মালিক বানারহাট থানায় চুরির অভিযোগ দায়ের করে জানান তার ঘর থেকে নগদ ত্রিশ হাজার টাকা ও একজোড়া সোনার কানের দুল চুরি গিয়েছে। অভিযোগ পেয়ে পুলিশ তদন্তে নেমে বানারহাট থানার পুলিশ উত্তরদিনাজপুর ইসলামপুর মহকুমার পাঞ্জিপাড়া আউটপোস্টের পুলিশের সহায়তায় থেকে অভিযুক্তকে গ্রেপ্তার করে শুক্রবার রাতে। ধৃতের হেফাজত থেকে উদ্ধার হয় নগদ পনেরো হাজার টাকা, সোনা রূপার গহনা, একটি চার চাকার ছোট গাড়ি ও একটি লোহার রড। পুলিশের অনুমান লোহার রডটি তালা ভাঙ্গার কাজে ব্যবহার করা হতো আর গাড়িটিও অপরাধমূলক কাজে ব্যবহার হতো।ধৃতের থেকে আরও ছয়টি সোনার গহনার টুকরা উদ্ধার হয়। বানারহাট থানার পুলিশ ধৃতকে বানারহাটে নিয়ে আসে শনিবার। তার বিরুদ্ধে নির্দিষ্ট ধারায় মামলা রুজু করে আদালতে পেশ করার প্রস্তুতি নেওয়া হয়েছে বলে জানিয়েছে পুলিশ। এই ঘটনায় আরও কেঊ জড়িত আছে কিনা তা খতিয়ে দেখছে পুলিশ।


	প্রাতঃভ্রমণে বেরিয়ে দাঁতাল হাতির হামলায় মৃত্যু হল বৃদ্ধের
	মলয় দেবনাথ ,এই যুগ ,আলিপুরদুয়ার ,১০ অক্টোবর : মহালয়ার ভোরে মর্নিংওয়াকে বেরিয়ে আর বাড়ি ফেরা হল না বৃদ্ধের। দাঁতাল হাতির হামলায় মৃত্যু হল বীরপাড়া চা বাগানের মুন্সি লাইন এলাকার বাসিন্দা লক্ষ্মীনারায়ণ ভগতের (৭২)। শনিবার ভোরের এই ঘটনায় এলাকায় শোকের ছায়া নেমে এসেছে।স্থানীয় সূত্রে জানা গিয়েছে, প্রতিদিনের মতো এদিনও ভোরে মর্নিংওয়াকে বেরিয়েছিলেন লক্ষ্মীনারায়ণবাবু। ভোর পাঁচটা থেকে সাড়ে পাঁচটার মধ্যে ঘটনাটি ঘটে। অভিযোগ, সেই সময় আচমকাই একটি দাঁতাল হাতির সামনে পড়ে যান তিনি। হাতিটি তাঁকে শুঁড়ে তুলে আছাড় মারলে ঘটনাস্থলেই তাঁর মৃত্যু হয়।এলাকার বাসিন্দা সুনীল ঠাকুর জানান, প্রতিদিনের মতো শনিবার ভোরেও এলাকার অনেকেই মর্নিংওয়াকে বেরিয়েছিলেন। সেই সময় তাঁদের চোখের সামনেই হাতিটিকে লক্ষ্মীনারায়ণ ভগতকে তুলে আছাড় দিতে দেখা যায়। এই দৃশ্য দেখে আতঙ্কিত হয়ে চিৎকার শুরু করেন স্থানীয়রা। খবর দেওয়া হয় বন দপ্তরের দলগাঁও রেঞ্জ এবং বীরপাড়া থানায়।খবর পেয়ে পুলিশ ঘটনাস্থলে পৌঁছে মৃতদেহ উদ্ধার করে নিয়ে যায় বলে জানা গিয়েছে। মৃত বৃদ্ধ বিপত্নীক ছিলেন। পরিবারে তাঁর ছেলে ও মেয়ে রয়েছেন।মহালয়ার মতো বিশেষ দিনে এমন মর্মান্তিক ঘটনায় শোকস্তব্ধ এলাকার বাসিন্দারা। একই সঙ্গে লোকালয়ে হাতির আনাগোনা এবং সাধারণ মানুষের নিরাপত্তা নিয়ে নতুন করে উদ্বেগ তৈরি হয়েছে।
	EI YUG
	দক্ষিণ ও উত্তর বঙ্গের জেলার খবর


	বনবস্তি এলাকার বাসিন্দাদের আন্দোলন চরমে পৌঁছেছে
	মলয় দেবনাথ ,এই যুগ ,আলিপুরদুয়ার ,১০ অক্টোবর : বক্সা গেটের সামনে অবস্থান বিক্ষোভে শামিল হলেন রাজাভাতখাওয়া বক্সা এলাকার ১৮টি গ্রামের বাসিন্দারা।বক্সা গেটের ওপারে থাকা ১৮টি গ্রামের বাসিন্দারা বেশ কয়েকদিন ধরেই বিভিন্ন দাবিতে আন্দোলন চালিয়ে যাচ্ছেন। এদিন রাজাভাতখাওয়া বক্সা গেটের সামনে সড়কের ওপর বসে অবস্থান বিক্ষোভ করেন তাঁরা। একপ্রকার অবরোধের শামিল হন গ্রামবাসীরা।বাসিন্দাদের অভিযোগ, রাজাভাতখাওয়া গেট দিয়ে বক্সা পাহাড়ের গ্রামে ঢুকতে গেলে আলিপুরদুয়ার জেলা বাসী কাছ থেকে শুল্ক নেওয়া হচ্ছে। এই শুল্ক আদায় বন্ধ করতে হবে। এছাড়াও তাঁদের আরও অভিযোগ, এই এলাকার বাসিন্দাদের মূল পেশা পর্যটন। পর্যটনের ওপর নির্ভর করেই এলাকার বাসিন্দারা জীবিকা নির্বাহ করেন। সেই পর্যটনকে বন্ধ করার চক্রান্ত চলছে। কোনওভাবেই এই পর্যটন বন্ধ করা যাবে না, এই দাবিতেই তাঁদের এই আন্দোলন।এদিনের এই অবস্থান বিক্ষোভে এলাকার কয়েকশো বাসিন্দা উপস্থিত ছিলেন।

